
MY LOCAL STATS 2023


Peratusan capaian isi rumah kepada Internet pada 2023 di Malaysia meningkat kepada 96.4 peratus berbanding 96.0 peratus pada tahun sebelumnya

PUTRAJAYA, 22 November 2024 – Pada hari ini, Jabatan Perangkaan Malaysia (DOSM) menerbitkan My Local Stats 2023 yang merupakan penerbitan siri ketujuh sejak 2017. Penerbitan My Local Stats merangkumi seluruh negara, 13 penerbitan negeri dan tiga penerbitan wilayah persekutuan serta 156 daerah pentadbiran. Penerbitan ini mengintegrasi statistik sosial dan ekonomi sehingga ke peringkat daerah pentadbiran dari 2021 hingga 2023 yang merupakan input penting untuk pembangunan sosio-ekonomi.

Ketersediaan statistik sehingga peringkat yang terpencil memberi manfaat kepada kerajaan dalam membuat perancangan yang lebih bersasar serta dapat memastikan agihan sumber yang berkesan. Keputusan haruslah dibuat dengan betul serta berasaskan bukti dan fakta yang menyeluruh dan mencukupi bagi memastikan kelangsungan kesejahteraan rakyat.

Penerbitan ini meliputi 12 bidang sosial dan lapan bidang ekonomi iaitu maklumat asas; penduduk; perumahan; guna tenaga; pendapatan dan perbelanjaan; pendidikan; kesihatan; perkhidmatan kebajikan; keselamatan awam; pelancongan, pengangkutan dan rekreasi; internet dan media sosial; kemudahan asas; keluaran dalam negeri kasar (KDNK); indeks harga pengguna; eksport dan import; pertanian; perlombongan dan pengkuarian; pembuatan; pembinaan dan perkhidmatan.

Ketua Perangkawan Malaysia, Dato' Sri Dr. Mohd Uzir Mahidin berkata, “Antara penemuan utama dari segi demografi menunjukkan jumlah penduduk Malaysia pada 2023 dianggarkan 33.4 juta dengan 91.1 peratus terdiri daripada Warganegara dan 
8.9 peratus Bukan warganegara. Kadar pertumbuhan penduduk tahunan meningkat kepada 2.1 peratus pada 2023 berbanding 0.4 peratus pada 2022. Berdasarkan anggaran penduduk semasa pertengahan tahun 2023, Petaling, Selangor merupakan daerah yang mempunyai jumlah penduduk tertinggi iaitu 2.33 juta diikuti Johor Bahru, Johor (1.76 juta) dan Ulu Langat, Selangor (1.46 juta)”.
	
[bookmark: _Hlk182317207]Peratusan capaian isi rumah kepada internet di Malaysia ialah 96.4 peratus pada 2023. Dari segi kemudahan internet di peringkat daerah, 103 daripada 156 daerah pentadbiran 
di Malaysia mencatatkan peratusan capaian isi rumah kepada internet melebihi
90.0 peratus. Petaling, Selangor dan Seberang Prai Tengah, Pulau Pinang masing-masing mencatatkan peratusan capaian isi rumah kepada internet sebanyak 99.7 peratus, diikuti oleh Bintulu, Sarawak (99.6%).

Dalam sektor kesihatan, bilangan personel perubatan kerajaan dan swasta meningkat 
0.9 peratus pada 2023 kepada 234,618 orang berbanding 232,577 orang pada 2022. Bilangan doktor meningkat 3.5 peratus pada 2023 mencatatkan 82,227 orang berbanding 
79,443 orang pada tahun sebelumnya. Nisbah doktor kepada penduduk di Malaysia bertambah baik pada 2023 iaitu seorang doktor kepada 406 penduduk (1:406) berbanding 2022 (1:412) dan telah mencapai sasaran nisbah 1:425 seperti yang dinyatakan dalam Pelan Strategik Kementerian Kesihatan Malaysia (KKM), 2021-2025. Tujuh negeri telah mencapai sasaran iaitu Kelantan (1:400), Perak (1:394), Pulau Pinang (1:386), Melaka (1:368), Negeri Sembilan (1:339), W.P. Kuala Lumpur (1:200) dan W.P. Putrajaya (1:64). Selain itu, bilangan pengamal pergigian berdaftar turut mencatatkan peningkatan sebanyak 6.1 peratus kepada 14,255 orang dalam tempoh yang sama. Sebaliknya, jururawat mencatatkan penurunan sebanyak 1.1 peratus pada 2023. 

Terdapat 161 buah hospital di Malaysia yang terdiri daripada 138 hospital di bawah KKM, 11 buah institusi perubatan khas dan 12 buah hospital bukan KKM. Bilangan klinik kerajaan pada 2023 adalah 3,114 buah merangkumi 1,175 klinik kesihatan, 1,716 klinik desa dan 223 klinik komuniti. Klinik kesihatan adalah termasuk klinik kesihatan ibu dan anak. Dari segi kemudahan kesihatan di peringkat daerah, Gombak, Selangor mencatatkan bilangan hospital tertingi iaitu enam buah hospital dengan 16 klinik kerajaan. Ini diikuti Kota Kinabalu, Sabah (5 hospital; 17 klinik kerajaan) dan Johor Bahru, Johor (3 hospital; 51 klinik kerajaan).

Penemuan dalam bidang pendidikan menunjukkan terdapat 10,231 buah sekolah kerajaan dan bantuan kerajaan terdiri daripada 7,779 sekolah rendah dan 
2,452 sekolah menengah. Bilangan guru sekolah rendah dan sekolah menengah pada 2023 masing-masing mencatatkan penurunan sebanyak 1.1 peratus dan 1.4 peratus kepada 232,693 guru dan 178,619 guru. Sebaliknya bagi murid sekolah rendah, 
peringkat menengah dan lepasan menengah masing-masing meningkat 0.3 peratus, 
0.1 peratus dan 6.4 peratus kepada 2,779,131 murid, 1,986,513 murid dan 71,073 murid. Dari segi kemudahan pendidikan di peringkat daerah, Johor Bahru, Johor mencatatkan bilangan sekolah rendah dan sekolah menengah tertinggi iaitu masing-masing sebanyak 
183 sekolah rendah dan 87 sekolah menengah diikuti oleh Petaling, Selangor (148 sekolah rendah dan 77 sekolah menengah). 

Pasaran buruh Malaysia terus mengukuh pada 2023 berikutan peningkatan berterusan bilangan tenaga buruh, merekodkan kenaikan sebanyak 3.8 peratus kepada 16.37 juta orang (2022: 15.77 juta orang). Momentum positif tersebut disumbangkan oleh lonjakan bilangan penduduk bekerja dan pengurangan bilangan penganggur. Sejajar dengan itu, bilangan penduduk bekerja mencatatkan sejumlah 15.81 juta orang pada tahun 2023, meningkat sebanyak 4.3 peratus berbanding tahun sebelumnya (2022: 15.15 juta orang). Petaling, Selangor mencatatkan bilangan penduduk bekerja tertinggi di peringkat daerah sebanyak 1.30 juta, diikuti oleh Johor Bahru, Johor (0.87 juta) dan Hulu Langat, Selangor (0.78 juta). Dari segi situasi pengangguran pada tahun tersebut, kadar pengangguran menurun sebanyak 0.5 mata peratus kepada 3.4 peratus (2022: 3.9%). 

Bilangan kumulatif pendaftaran Orang Kurang Upaya (OKU) pada 2023 meningkat sebanyak 9.2 peratus kepada 736,607 orang berbanding 674,548 orang pada 2022. Kategori masalah pembelajaran mencatatkan peningkatan tertinggi iaitu 12.0 peratus kepada 265,503 orang daripada 236,972 orang. Kategori fizikal dan masalah pembelajaran merekodkan peratus sumbangan pendaftaran OKU tertinggi pada 2023 iaitu masing-masing 36.0 peratus, diikuti kategori penglihatan (8.7%) dan mental (8.0%). Selangor merekodkan bilangan kumulatif pendaftaran OKU tertinggi iaitu 123,392 orang, diikuti oleh Johor (84,660 orang) dan Perak (64,081 orang).

Bagi pengangkutan, pendaftaran baharu kenderaan bermotor yang direkodkan oleh Jabatan Pengangkutan Jalan pada 2023 menunjukkan peningkatan sebanyak 0.7 peratus kepada 1.53 juta kenderaan berbanding 1.52 juta pada 2022. Semua jenis kenderaan merekodkan penurunan kecuali kenderaan awam dan motokar mencatatkan peningkatan pendaftaran baharu iaitu masing-masing sebanyak 67.5 peratus dan 11.8 peratus pada 2023. W.P. Kuala Lumpur mencatatkan bilangan pendaftaran baharu kenderaan bermotor tertinggi pada 2023 iaitu 80.8 ribu kenderaan, diikuti Selangor (44.9 ribu kenderaan) dan Johor (39.2 ribu kenderaan).

[bookmark: _Hlk182322879]Statistik perumahan menunjukkan stok unit kediaman sedia ada pada 2023 merekodkan peningkatan 2.0 peratus daripada 6.08 juta unit (2022) kepada 6.20 juta unit. Rumah teres merekodkan peratusan tertinggi iaitu 41.3 peratus. Ini diikuti oleh kondominium/ pangsapuri (17.2%) dan rumah kos rendah (11.2%). Kesemua jenis unit kediaman mencatatkan peningkatan dan rumah kelompok mencatatkan peningkatan tertinggi 
iaitu 10.2 peratus kepada 53,548 unit berbanding 48,585 unit pada tahun sebelumnya. 
Ini diikuti rumah bandar (5.7%) dan kondominium/ pangsapuri (3.0%). Di peringkat 
daerah pula, Petaling, Selangor merekodkan bilangan stok unit kediaman sedia ada tertinggi iaitu 540,270 unit, diikuti oleh Johor Bahru, Johor (488,458 unit) dan 
Ulu Langat, Selangor (393,282 unit).

Pelancong domestik pada 2023 mencatatkan peningkatan 22.3 peratus daripada 
65.1 juta (2022) kepada 79.6 juta pelancong. Sabah mencatatkan peningkatan tertinggi bagi negeri dikunjungi pada 2023 iaitu 51.1 peratus kepada 5.8 juta daripada 3.8 juta pada 2022. Ini diikuti W.P. Labuan (47.0%), Johor (42.7) dan W.P. Putrajaya (36.2%). 
Johor mencatatkan peratus sumbangan tertinggi negeri dikunjungi pada 2023 iaitu sebanyak 11.2 peratus dan diikuti Pahang (10.7%) dan Selangor (10.6%).

My Local Stats 2023 boleh dimuat turun secara percuma di portal Jabatan Perangkaan Malaysia www.dosm.gov.my. Penerbitan ini juga boleh diakses melalui mobile apps dan aplikasi web mulai Januari 2025.

Jabatan Perangkaan Malaysia (DOSM) telah melancarkan OpenDOSM NextGen sebagai medium yang menyediakan katalog data dan visualisasi bagi memudahkan pengguna menganalisis pelbagai data dan boleh diakses melalui portal https://open.dosm.gov.my.
 
Kerajaan Malaysia telah mengisytiharkan Hari Statistik Negara (MyStats Day) pada 
20 Oktober. Tema sambutan MyStats Day adalah “Statistik Nadi Kehidupan”. DOSM menyambut ulang tahun ke-75 Jubli Intan pada tahun 2024.


Carta 1: Penduduk: 10 daerah pentadbiran tertinggi, Malaysia, 2023Bilangan (‘000)


Sumber: Jabatan Perangakaan Malaysia (DOSM)

Nota:
Data adalah merujuk kepada data anggaran penduduk semasa pertengahan tahun berasaskan Banci Penduduk dan  Perumahan Malaysia, 2020                                                                                                                                   




Carta 2: Bilangan hospital dan klinik: 10 daerah pentadbiran tertinggi, 
Malaysia, 2023Bilangan 

Nota:
i. Hospital termasuk hospital di bawah Kementerian Kesihatan Malaysia (KKM), institusi perubatan khas dan hospital bukan KKM
ii. Klinik merujuk kepada klinik kerajaan
Sumber: Kementerian Kesihatan Malaysia










Carta 3: Bilangan sekolah rendah: 10 daerah pentadbiran tertinggi, 
Malaysia, 2023Bilangan 


Sumber: Kementerian Pendidikan Malaysia Nota:
Merujuk kepada sekolah kerajaan dan bantuan kerajaan



Carta 4: Bilangan sekolah menengah: 10 daerah pentadbiran tertinggi, 
Malaysia, 2023Bilangan 

Nota:
Merujuk kepada sekolah kerajaan dan bantuan kerajaan

Sumber: Kementerian Pendidikan Malaysia 
Carta 5: Bilangan pendaftaran baharu kenderaan bermotor: 10 negeri tertinggi, Malaysia, 2023Bilangan 
Sumber: Jabatan Pengangkutan Jalan


Dikeluarkan oleh:

Dikeluarkan oleh:
PEJABAT KETUA PERANGKAWAN MALAYSIA

JABATAN PERANGKAAN MALAYSIA
[bookmark: _GoBack]22 NOVEMBER 2024
Bilangan sekolah	
Johor Bahru	Petaling	Kuching	Batu Pahat	Kinta	Sibu	Seremban	Larut 	&	 Matang	Kuala Muda	Kuala Terengganu	183	148	146	144	140	114	113	111	106	106	Bilangan guru	
Johor Bahru	Petaling	Kuching	Batu Pahat	Kinta	Sibu	Seremban	Larut 	&	 Matang	Kuala Muda	Kuala Terengganu	9716	9260	4443	3353	4984	2582	4458	2696	2224	3785	Bilangan murid	
Johor Bahru	Petaling	Kuching	Batu Pahat	Kinta	Sibu	Seremban	Larut 	&	 Matang	Kuala Muda	Kuala Terengganu	151122	153701	48746	35543	61324	26542	60450	25644	45886	28017	




Bilangan sekolah	
Johor Bahru	Petaling	Kinta	Seremban	Kota Bharu	Kuantan	Kuala Terengganu	Kuching	Melaka Tengah	Klang	87	77	60	49	48	48	46	41	40	40	Bilangan guru	
Johor Bahru	Petaling	Kinta	Seremban	Kota Bharu	Kuantan	Kuala Terengganu	Kuching	Melaka Tengah	Klang	7684	6931	4509	3598	3524	3257	1952	3648	3144	4187	Bilangan murid	
Johor Bahru	Petaling	Kinta	Seremban	Kota Bharu	Kuantan	Kuala Terengganu	Kuching	Melaka Tengah	Klang	100140	98372	48299	45182	6862	33800	18669	43533	36671	61658	




Series 1	
W.P. Kuala Lumpur	Selangor 	Johor 	Sarawak	Sabah	Pulau Pinang 	Perak 	Kedah	Pahang 	Kelantan	80830	44896	39185	31566	22752	17195	12802	10822	8472	6502	


Series 1	
Petaling	Johor Bahru	Ulu Langat	Klang	Gombak	Kinta	Seremban	Kuching	Melaka Tengah	Kota Bharu	2334.6999999999998	1761.6	1460.3	1134	966.2	909.1	705.5	621.29999999999995	617.5	575.79999999999995	


Hospital	
Gombak	Kota Kinabalu	Johor Bahru	Kinta	Kuching	Kota Bharu	Melaka Tengah	Tampin	Kuantan	Rompin	6	5	3	3	3	2	2	2	2	2	Klinik	
Gombak	Kota Kinabalu	Johor Bahru	Kinta	Kuching	Kota Bharu	Melaka Tengah	Tampin	Kuantan	Rompin	16	17	51	35	31	41	33	18	39	36	

